* “Ipuin tailerra” edo lantegia

Hor ipuin dotoreak ekoizteko aukera handiak dituen tresna eskaintzen da.


Tailer horren helburua ikasleengan ipuinak idazteko motibazioa piztea eta bultzatzea da eta horretarako eskaintzen dituen baliabideak ugariak dira.


Lantegian sartu eta, erdian, lantegiaren izenaren azpian orri zuri bat ageri bada ere, inguruan alabaina ikono (botoi) ugari dago. Horietako bakoitzak ipuinak apaintzeko eta osatzeko hainbat aukera eskaintzen dio ikasleari. Botoi horiek erabiltzeko argibideak behar izanez gero, Ipuin tailerra izeneko eranskinean jasota daude.

Lantegi horretan eskailera maila bat lortzeko, ezinbestekoa da hiru orriko ipuina ekoiztea eta ikustea.

Bat-batean ipuina osorik idaztea agian zail egingo zaie adin horretako ikasleei, eta horregatik, jarduera hori burutu aurretik, komeni da, gela osoarekin, betiko gelan, tarteka ipuina lantzea.

	METODOLOGIA AHOLKUAK

	Taldekatzea:

· Taldea handia. Jarduera binaka lantzen hasi aurretik ipuinaren nondik norakoa argitzeko eta lantegiak eskaintzen dituen baliabideen azalpena egiteko.

· Bikoteka. Talde mota hori hobesten da.

	Noiz:

· Paper euskarriko gidan markatuta dagoen jarduera lantzeko unean.

· Irakasleak egoki deritzanean.

	Espazioa:

· Infogela

	Ikasleen parte hartzea:

· Talde handian landutakoari jarraituz, orrien hondoa eta pertsonaiak aukeratu eta gainerako baliabideak erabiliz testua ekoiztea.

· Ipuinari musika jartzea.

· Idatzitako testua irakurtzea eta grabatzea.

· Ipuin osoa ikustea.

· Irakaslearen esana eginez, testua inprimatzea edota gordetzea.

· Bikotekidearekin egin beharreko guztiak adostea, txandak ezartzea eta errespetatzea.

· Sotora joan eta eskailera maila lortu dutela ziurtatzea.

	Irakaslearen eginkizuna:

· Ikasleei eginkizuna zehazten laguntzea. Ekoitzi beharreko ipuina ekoizten hasi aurretik bikoteak bideratzea: ipuinaren kokalekua (noiz eta non), pertsonaiak, zatiak (hasiera, korapiloa, amaiera). Komeni da, infogelara joan aurretik, ekoitzi beharreko ipuina talde osoarekin edo binaka lantzea, berrikusi ondoren editatzeko.

· Jarduera zuzen burutzen ari direla kontrolatzea, eta behar izanez gero laguntza ematea.

· Jarduera honen helburua idazketa lantzea denez, garrantzizkoa da landu den testua ikasleek idatzi, gorde eta inprimatu egin dutela ziurtatzea; edozer gauza idatzita ere kodearen zifra lortzen dutela konturatzen direnean, errazenera jotzeko joera hartzen baitute.

· Bikoteek eskailera maila lortu dutela egiaztatzea.




1. Ipuin tailerra

Ezkerraldean irudiekin zerikusia duten baliabideak daude. Goitik beherako ordena jarraituz honako hauek dira:

1. Etxea. Horren gainean sakatuz, ipuinaren orrialde bakoitzak eramango duen hondoa hautatzen da. 12 hondo desberdin daude, garai ezberdinei egokituak. Idatzi behar den ipuinaren garaia kontuan hartuta, bat edo beste aukera daiteke. Hondo desberdinak ikusi ahal izateko, gezietaz baliatu behar da eta hautaketa baieztatzeko dagoen ikurraren gainean sakatu.

2. Panpintxo urdina / Handitu-txikitu / Ezker-eskuin./ Panpintxo gorria. Horiek guztiak idazketa tailerrean daudenen funtzio berdinak betetzen dituzte.

Orriaren eskuinean kokatutako botoiak testuarekin erlazionatutakoak dira. Lehen aipaturiko orden bera jarraituz honako hauek dira:

1. Idazmakina. Ipuinean testua txertatzeko aukera ematen du.

2. Musika nota. Ikono honen gainean zapalduz, ipuinaren orrialdeari musika txertatzeko aukera dago. Hainbat melodia daude aukeran eta, txertaketa egin aurretik, denak entzuteko aukera eskaintzen da. 

3. Mikrofonoa. Horren gainean sakatuz, ipuinaren testua grabatzeko aukera dago.

4. Inprimagailua. Hor sakatuz ipuinaren orrialde guztiak paper euskarrian inprimatzen dira.

5. Filamazio taula. Horren bidez ipuina bere osotasunean ikusten da.

Baliabide guzti horiek erabiliz, ikasleak bere ekoizpenari ekin diezaioke. Dena den, lantegi horrek baditu beste bi baliabide pantailaren behe aldean irudikatuta:

1. Lantzen hasitako ipuina gordetzeko aukera. Aukera hau eskuineko azalean, gezia barrurantz daukanean, sakatuz aktibatzen da. Behar bezala gordetzeko, idatziaren izenburua idatzi behar da.

2. Jasotako ipuin bat berreskuratzeko aukera. Horretarako ezkerreko azalean, gezia kanporantz duenaren gainean sakatu behar da eta agertzen den izenburuen zerrendan komeni dena hautatu behar da.

3. Orrialdearen zenbakia. Zenbakiaren bi albotara dauden gezien bidez, ekoitzitako orrialdeak ikus daiteke.

Aipatutako baliabide guztiez gain, pantaila honetan badago beste ikono bat, irekita dagoen atea. Horren gainean sakatu behar da lantegi horretatik irteteko.
